2020ko abenduan erregistratutako langabezia

2020ko abenduan zehar LANBIDEko bulegoetan % 2,41 langabe gutxiago erregistratu dira,
langabe kopurua 129.240 da, aurreko hilean baino 3.196 gutxiago. Azken 15 urtetan erregistra-
tutako bigarren langabezia jaitsiera handiena da. Kontuan izan behar da langabezia maila altua
dela, eta, ondorioz, marjina ere handia da; serie historikoa irakurriz, abenduak ez du joera gar-
birik, nahiz eta azken urteetan langabezia murrizten zen (aurreko urtean izan ezik). Merkatari-
tza, eta janari eta edarien zerbitzuen berraktibatzeak, eta azken urteetan abenduan izandako
bilakaera onak eragin du datu positibo hau. Krisi aurreko urteetan abenduan ez zen bilakaera
positiboa erregistratzen; krisi garaiko urteetan eta ondorengoetan, aldiz, langabezia murriztu
egioten zen (aurreko urtean izan ezik). Beraz, hil honetako datua positiboa dela esan dezakegu,
baina ezin da ondorio gehiago atera, inoiz bizi gabeko egoera baten aurrean baikaude. Hurren-
go hilabeteetako langabeziaren bilakaera garrantzitsua izango da osasun krisiaren eragina
neurtzeko.

Langabetuen hilabeteko saldoaren bilakaera

Urte arteko eboluzioari dagokionez, 15.078 pertsonetan hazi da langabezia, eta urte honetako
otsailarekin alderatuz, krisiaren hasiera, 12.001 langabe gehiago. Osasun krisiaren ondorioz lan
merkatuak izan duen inpaktua urteko azken tartean zuzentzen hasi dela ikus dezakegu. lkuste-
koa izango da gaur egungo egoerak eta jarri berri diren murrizketak zein eragin izango duten.

Langabeziaren urte arteko saldoaren bilakaera

e SEXUA

Azken hilabetean langabezia gizonezkoen artean gutxiago murriztu da (-% 0,81) emakumez-
koen artean baino (-% 3,71). Urte arteko saldoari dagokionez, gizonezkoen langabezia % 25,11
hazi da eta emakumezkoena % 11,66. Gaur egun langabeen % 54,43 emakumeak dira. Beha-
rrezkotzat jotzen diren jarduera askotan (osasuna, irekita mantendu zen merkataritza...) ema-
kumeen pisua handia da, beraz, normala da emakumezkoen artean eragina apalagoa izatea.

e ADINA

Azken hilabete honetan langabezia murrizketa nabarmenena 24 urte azpikoen artean izan da,
% 10,12 murriztu da langabezia adin tarte horretan. Gainontzeko adin tarteetan ere langabezia
murriztu egin da. Urte arteko bilakaeran 24 urte azpikoen hazkundea nabarmentzen da
(+% 35,91); hazkunde apalena 54 urte gorakoen artean izan da (+% 7,60).

e JARDUERA EKONOMIKOA

Abenduan zehar, langabezia hazi egiten da eraikuntza sektorean (+ 0,56%) eta industrian (+
4,59), eta, aldiz, murriztu lehen sektorean (- 3,55%) eta zerbitzu sektorean (- 3,03%). Aurretik
enplegurik izan ez dutenen artean % 6,86 murriztu da. Balore erlatiboetan eta aurreko urteko
datuarekin alderatuz zerbitzu sektoreko hazkundea (+% 14,42) eta industria sektorekoa (+%
11,70) nabarmentzen dira. Aurretik enplegurik izan ez dutenen artean % 14,48 hazi da.

Datuak zehatzago aztertuta, langabezia murrizketa handienak izan dituzten jarduerak hauek
izan dira: janari eta edarien zerbitzuak (-733), txikizkako merkataritza (-731), etxebizitzak lan-
gile enplegatzaile gisa (-296) eta egoitzetako laguntza (-248). Langabezia hazkunde nabarme-
nena enpleguarekin erlazionatutako jardueretan (+515) izan dira. Langabezia nabarmen hazi
da ere motordun ibilgailuen fabrikazioan (+240) eta produktu metalikoen fabrikazioan (+205).

e LANGABEZIAREN IRAUPENA

Hilabete honetan, epe luzeko langabezia 1.810 pertsonatan murriztu da (-% 2,1) eta epe labu-
rrekoa 1.386 pertsonatan murriztu da (-% 2,20). Urte osoari begiratuz gero, epe laburreko lan-
gabeen artean (+% 4,94) eta epe luzekoen artean (+% 21,99) nabarmen hazi da langabezia.
Egoera ahulenean aurkitzen diren pertsonak pairatu dute gehien lan merkatuaren gorabehe-
ren eragina, beren egoera ezegonkorragatik lan merkatuan sartu eta atera dabiltzan pertso-
nak. Gertaera horren eragin zuen aurreko hileko langabeziaren hazkundea eta hilabete hone-
tako murrizketa. Gaur egun 67.516 langabe, % 52,24, epe luzeko langabeak dira.

e LANGABETUEN KOKAPEN GEOGRAFIKOA

Abenduan langabeziaren bilakaera hiru lurraldeetan ondorengoa izan da: Araban % 1,11
murriztu da (243 pertsona gutxiago), Gipuzkoan % 2,22 murriztu da (781 pertsona gutxiago)
eta Bizkaian % 2,89 murriztu da (2.172 pertsona gutxiago).

Urte arteko saldoari erreparatuz Arabak erregistratu du eboluzio okerrena % 16,05eko haz-
kundearekin; Gipuzkoak jarraitzen dio % 13,55eko igoerarekin eta azkenik Bizkaian % 12,23
hazi da.

Hiriburuak aztertuta, Bilbon azken hilean 804 pertsonatan murriztu da langabezia (-% 3,10),
Gasteizen 211 pertsonatan (-% 1,24) eta Donostian 217 pertsonatan murriztu da (-% 2,44).
Murrizketa nabarmenak izan dituzten beste eskualde batzuk, Ezker Eskualdea (-868), Gobela
(-209), Bidasoa Behera (-242) eta Ibaizabal (-193) izan dira.

Erregistratuko langabezia indize altuenak dituzten udalerriak hauek izan dira: Oion (% 21,36),
Sestao (% 18,93), Balmaseda (% 17,39), Bastida (% 16,67) eta Santurtzi (% 16,40%).

e LANGABEZIA-PRESTAZIOA

2020ko abenduan 42.302 langabek kobratu dute langabezia-prestazioaren bat, hau da, aurre-
ko hilean baino 737 langabe gutxiagok. Langabeen % 32,7k du gizarte-prestazio hori jasotzeko
eskubidea. 23.308 langabek jasotzen dute ordaindutakoaren araberako prestazioa, hau da,
langabeen % 18,0 dira horiek. 18.994 langabek (% 14,7), berriz, langabezia prestazioa jasotzen
dute. Gipuzkoa da babes tasa handiena duen lurraldea (% 35,2), Bizkaian % 31,9koa da eta
Araban % 31,8koa.

Aurreko hilarekin alderatuz, langabezia estaldura-tasa 0.23 puntu hazi da; aurreko urtearekin
alderatuz 0.81 murriztu da.

Abenduan ordaindutakoaren araberako prestazioa jasotzen duten pertsonen kopurua eta
langabezia prestazioa jasotzen duten pertsonen kopurua murriztu egin da.

e |[KASKETA MAILA

|_angabeen % 59,9k (77.432 lagun), oinarrizko ikasketak ditu, gehienez ere. Azken hilean, oina-
rrizko prestakuntza dutenen artean 2.143 langabetu gutxiago erregistratu dira. Talde horretan
% 2,69 murriztu da langabezia azken hilean. Azken urtean % 10,74 hazi de langabezia talde
honetan.

Batxilergo-titulua duten pertsonak langabeen % 9,0 dira. Talde horretan % 4,07 murriztu da
langabezia azken hilean, eta azken urtean % 16,85. Hileko erlazioan, balore erlatiboetan, gehi-
en murriztu den taldea izan da.

|_anbide-heziketa ikasi eta langabezian dauden lagunak 23.790 dira, hau da, langabeen % 18,4.
Talde hau abenduan zehar % 1,10 murriztu da, eta azken urtean % 18,46 hazi. Urteko erlazioan
gehien hazi den taldea da, balore erlatiboetan.

Azkenik, langabeen % 12,6k (16.329 lagun), unibertsitateko ikasketak ditu. Ikasketa maila hau
duten langabetuen artean % 1,76 murriztu da langabezia azken hilabetean eta % 15,38 hazi
azken urtean.

e JATORRIA

|_angabeen % 15,8 (20.435 lagun), atzerritarrak dira. Aurreko hilarekin alderatuta, langabezia
% 9,04 murriztu da atzerritarren artean, eta % 1,06 bertakoen artean. Urte arteko erlazioan,
atzerritarren arten langabezia % 10,85 hazi da, eta bertakoen artean % 13,66.

Langabe atzerritarren % 33,2 Afrika iparraldekoak dira, % 23,6 Latinoamerikatik datoz, % 19,7
Europako Esparru Ekonomikotik, % 13,8 Saharaz hegoaldeko Afrikatik, eta % 5,7, azkenik, Asia-
tik. Abenduan Latinoamerikatik etorritako pertsonen artean murriztu da gehien langabezia
(-1.035); Afrika iparraldetik etorritakoen taldeak jarraitzen dio (-465).

© KONPARAKETA ESTATUKO DATUEKIN
Estatuan 36.825 langabe gehiago daude aurreko hilean baino (% 0,96ko hazkundea). Guztira
3.888.137 langabe daude erregistratuta; EAEn, berriz, % 2,41 murriztu da. EAEko mugakide
diren autonomia-erkidegoetan langabeziak ondorengo bilakaera izan du: Nafarroan % 2,81
hazi da, Errioxan % 1,21 hazi da, Kantabrian % 1,37 hazi da eta Gaztela eta Leonen % 3,07 hazi
da. Katalunian % 2,65 hazi da eta Madrilen % 0,63 murriztu.

Urte arteko erlazioan % 13,21 hazi da langabezia EAEn, Estatuan % 22,90.

Lan-eskatzaile langabeak 2020ko abenduan

abe-2020 | _aza-2020

SEXUA:

GIZONEZKOAK 58.898 59.381 -483 -0,81
EMAKUMEZKOAK 70.342 73.055 -2.713 -3,71
25 URTEZ AZPIKOAK:

GUZTIRA 10.708 11.914 -1.206 -10,12
GIZONEZKOAK 5.730 6.281 -551 -8,77
EMAKUMEZKOAK 4.978 5.633 12 -11,63
25-44 URTE:

GUZTIRA 54.739 55.962 -1.223 -2,19
GIZONEZKOAK 24.309 24.238 71 0,29
EMAKUMEZKOAK 30.430 31.724 -1.294 -4,08
45 URTEZ GORAKOAK:

GUZTIRA 63.793 64.560 -767 -1,19
GIZONEZKOAK 28.859 28.862 =2 -0,01
EMAKUMEZKOAK 34.934 35.698 -764 -2,14
SEKTOREA:

NEKAZARITZA ETA ARRANTZA 2.714 2.814 -100 -3,55
INDUSTRIA 16.002 15.300 702 4,59
ERAIKUNTZA 8.642 8.594 48 0,56
ZERBITZUAK 86.341 89.043 -2.702 -3,03
AURREKO ENPLEGURIK GABE 15.541 16.685 -1.144 -6,86
LURRALDE HISTORIKOA:

ARABA 21.727 21.970 -243 =l 1Ll
BIZKAIA 73.080 75.252 -2.172 -2,89
GIPUZKOA 34.433 35.214 -781 -2,22
EAE 129.240 132.436 -3.196 -2,41

Lan- Erregistratu- .

Aurreko hilabetea Aurreko urtea
gabe- tako langabe-
ok | zi indizea

Bidasoa Behera 4.374 11,8% -242 -5,24 393 9,87
Oarsoaldea 3.837 10,5% -148 -3,71 418 12,23
Donostia-S.Seb. 8.679 9,8% -217 -2,44 1.433 19,78
Donost.Mendebaldea 3.363 9,2% -11 -0,33 420 14,27
Tolosaldea 2.196 9,3% -61 -2,70 261 13,49
Urola Erdia 1.391 9,1% -25 -1,77 121 9,53
Goiherri 1.784 8,4% -4 -0,22 196 12,34
Deba Garaia 2.706 8,9% -24 -0,88 270 11,08
Deba Behera 2.978 11,1% -31 -1,03 180 6,43
Urola Garaia 1.241 10,2% -22 -1,74 141 12,82
Urola Kosta 1.884 8,4% 4 0,21 277 17,24
GIPUZKOA 34.433 9,8% -781 -2,22 4.110 13,55
Vitoria-Gasteiz 16.820 13,6% -211 -1,24 2.364 16,35
Aialako Ibarra 2.514 13,4% -10 -0,40 188 8,08
Arabar Errioxa 769 14,3% 5 0,65 113 17,23
Arabako lautada 812 10,9% -33 -3,91 143 21,38
Gorbeia inguruak 340 7,3% 18 5,59 82 31,78
Arabako Ibarrak 459 9,3% -5 -1,08 73 18,91
Arabako Mendialdea 128 8,3% -6 -4,48 32 33,33
ARABA 21.727 13,2% -243 -1,11 3.005 16,05
Gobela 5.225 10,2% -209 -3,85 602 13,02
Txorierri 2.466 10,8% -59 -2,34 431 21,18
Uribealdea 3.407 10,3% -48 -1,39 446 15,06
Durangaldea 3.936 10,6% 70 1,81 426 12,14
Busturialdea 2.448 11,4% -17 -0,69 189 8,37
Lea-Artibai 1.175 9,7% 75 6,82 164 16,22
Enkarterriak 2.175 14,0% -90 -3,97 140 6,88
Arratia-Zornotza 1.682 9,7% 10 0,60 151 9,86
Arratia-Nerbioi 1.450 11,2% -50 -3,33 156 12,06
Bilbo 25.142 15,1% -804 -3,10 2.841 12,74
Ezkerraldea 18.852 15,2% -868 -4,40 1.923 11,36
Ibaizabal 5.005 12,5% -182 -3,51 505 11,22
BIZKAIA 73.080 13,1% -2.172 -2,89 7.963 12,23
EAE 129.240 12,1% -3.196 -2,41 15.078 13,21

* Bizkaia eta Arabako eskualdeen batura ez dator bat lurraldeko totalarekin, Ordufia udalerria Bizkaikoa izanik Arabako
Aialako Ibarra eskualdean kokatzen baita.

** Tolosaldeko, Arabar lautadako eta Durangaldeko datuak ez dira fidagarriak administrazio-kudeaketa arrazoiengatik.
Arrazoi horiek Abaltzisketako, Alegria-Dualntziko eta Abadifioko erregistratutako langabetu kopurua haztea ekarri du,
helbide osatu gabe zegoen kasuetan.

